
നക്ഷത്ര ചിഹ്നം ഇല്ലാത്ത ചോദ്യം നം. 754 08-10-2024 - ൽ മറുപടിയ്ക്

കേരള ബാങ്ക് മുഖേനെയുള്ള ധനസഹായ പദ്ധതികള്‍

ചോദ്യം ഉത്തരം

ശ്രീ. എ. സി. മൊയ്‌തീൻ
ശ്രീ. വി.എൻ വാസവൻ

(തുറമുഖ - സഹകരണ - ദേവസ്വം വകുപ്പ് മന്ത്രി)

(എ) കാര്‍ഷിക മേഖലയെ പരിപോഷിപ്പിക്കുന്നതിന് കേരള
ബാങ്ക് ആവിഷ്ക്കരിച്ചിട്ടുള്ള പദ്ധതികള്‍ മുഖേന
സംസ്ഥാനത്ത് എത്ര കര്‍ഷകര്‍ക്ക് സാമ്പത്തിക

ആനുകൂല്യങ്ങള്‍ ലഭിച്ചിട്ടുണ്ട്; വ്യക്തമാക്കാമോ;

(എ)
30-09-2024 ലെ കണക്ക് അനുസരിച്ച്
കാർഷിക മേഖലയെ
പരിപോഷിപ്പിക്കുന്നതിനായി കേരള ബാങ്ക്
ആവിഷ്കരിച്ചിട്ടുള്ള വിവിധ പദ്ധതികൾ പ്രകാരം
2,48,722 കർഷകർക്കായി നൽകിയ 12,089
കോടി രൂപയുടെ വായ്‌പ നിലവിലുണ്ട്. ഇത്
ബാങ്കിന്റെ മൊത്തം വായ്പാ ബാക്കിനിൽപ്പിന്റെ
24.43% ആണ്. നടപ്പു് സാമ്പത്തിക
വർഷത്തിൽ 30-09-2024 വരെ 68521
വായ്പകളിലായി 2327 കോടി രൂപ വിതരണം
നടത്തിയിട്ടുണ്ട്. ഹ്രസ്വകാല കാർഷിക
ആവശ്യങ്ങൾക്കായി കർഷകർക്ക് കുറഞ്ഞ
പലിശ നിരക്കിൽ സ്വർണ്ണപ്പണയ കാർഷിക
വായ്‌പകൾ നൽകി വരുന്നുണ്ട്. ആയത്
മുഖേന 88,178 കർഷകർക്ക് നിലവിൽ
സാമ്പത്തിക ആനുകൂല്യങ്ങൾ ലഭിക്കുന്നുണ്ട്
കൂടാതെ കുറഞ്ഞപലിശ നിരക്കിൽ 4215 ക്ഷീര
കർഷകർക്ക് ക്ഷീരമിത്ര വായ്‌പാ പദ്ധതി
പ്രകാരം ആനുകൂല്യങ്ങൾ ലഭ്യമാകുന്നുണ്ട്
കൂടാതെ ഹ്രസ്വകാല കാർഷിക
ആവശ്യങ്ങൾക്കായി കുറഞ്ഞപലിശ നിരക്കിൽ
KB- കിസ്സാൻമിത്ര (above 3 lakhs) വായ്‌പാ
പദ്ധതി പ്രകാരം 7,177 കർഷകർ നിലവിൽ
വായ്‌പ എടുത്തിട്ടുണ്ട്.

VFPCK- യുടെ കീഴിൽ രജിസ്റ്റർ ചെയ്‌തിട്ടുള്ള
ചെറുകിട കർഷകർക്ക് 3 ലക്ഷം രൂപ വരെ
വായ്‌പ നൽകുന്നതിനായി ആവിഷ്‌കരിച്ചിട്ടുള്ള
കെ.ബി. കിസ്സാൻ മിത്ര (VFPCK) പദ്ധതി
പ്രകാരം നിലവിൽ 442 പച്ചക്കറി കർഷകർ
വായ്‌പയെടുത്തിട്ടുണ്ട്. കാർഷിക
കാർഷികാനുബന്ധ മേഖലയിലെ ഇടത്തരം
ദീർഘകാല വായ്‌പാ ആവശ്യങ്ങൾക്ക്

NABARD ധനസഹായത്തോടെ
അനുവദിക്കുന്ന KB- ദീർഘകാല കാർഷിക
വായ്‌പാ പദ്ധതിയിൽ 1280 കർഷകർ
ഗുണഭോക്താക്കളായിട്ടുണ്ട്. കേരള ബാങ്ക്
മുഖേന കാർഷിക സംസ്‌കരണ മേഖലയിലും
മൂല്യവർദ്ധിത ഉല്പ‌ന്നങ്ങളുടെ നിർമ്മാണ
സംരംഭങ്ങൾക്കുള്ള വായ്‌പാ സഹായം
നൽകുന്നതിന് രൂപീകരിച്ച KB- Micro food
Processing വായ്‌പാ പദ്ധതി പ്രകാരം 76
ഗുണഭോക്താക്കൾക്ക് സബ്‌സിഡി
ആനുകൂല്യങ്ങൾ ലഭ്യമാക്കിയിട്ടുണ്ട്.

(ബി) വിവിധ മേഖലകളില്‍ സംരംഭകത്വത്തില്‍ ഏര്‍പ്പെടാന്‍
ഉദ്ദേശിക്കുന്നവര്‍ക്ക് കേരള ബാങ്ക് മുഖേന കൂടുതല്‍
ധനസഹായ പദ്ധതികള്‍ ആവിഷ്കരിക്കുമോ;
വ്യക്തമാക്കാമോ?

(ബി) കേരള ബാങ്ക് വ്യവസായ സംരംഭകർക്കായി

വിവിധങ്ങളായ വായ്‌പാ സ്‌കീമുകൾ നടപ്പിലാക്കി
വരുന്നു. 30-09-2024 ലെ കണക്ക് പ്രകാരം സംരംഭക
മേഖലയെ പരിപോഷിപ്പിക്കുന്നതിനായി കേരള ബാങ്ക്
94,328 സംരംഭകർക്കായി നൽകിയ 4947 കോടി
രൂപയുടെ വായ്പ നിലവിലുണ്ട്. ഇത് ബാങ്കിന്റെ മൊത്തം

വായ്പാ ബാക്കിനിൽപ്പിന്റെ 10% ആണ്. നടപ്പു്

സാമ്പത്തിക വർഷത്തിൽ 30-09-2024 വരെ 14,465
വായ്‌പകളിലായി 891 കോടി രൂപ വിതരണം

നടത്തിയിട്ടുണ്ട്. സാധാരണക്കാരായ തൊഴിലാളികൾ,
ചെറുകിട വ്യാപാരികൾ, MSME-ടൂറിസം മേഖലയിലെ
സംരംഭകർ, ഹോട്ടൽ റസ്റ്റോറന്റ്റ് ഉടമകൾ

തുടങ്ങിയവർക്ക് വേണ്ടിയുള്ള KB Mithra MSME
വായ്പ, KB Yuva Mithra MSME, KB GST Mithra,
KB- Smart, KB- Vyaparmithra, KB-Vyaparmithra
Plus തുടങ്ങിയ വായ്‌പാ പദ്ധതികൾ കേരള ബാങ്കിൽ
നടപ്പിലാക്കി വരുന്നു.

ചെറുകിട സംരംഭകർക്ക് വ്യത്യസ്‌ത മേഖലകളിൽ
സംരംഭങ്ങൾ ആരംഭിക്കുന്നതിന് പരമാവധി 5 ലക്ഷം

രൂപ വരെ ലഘു ജാമ്യ വ്യവസ്ഥയിൽ അനുവദിക്കുന്നു.
(KB- Suvidha Plus വായ്പാ പദ്ധതി പ്രകാരം 2 ലക്ഷം

രൂപ വരെ ചെറുകിട കച്ചവടക്കാർക്കും, 5 ലക്ഷം വരെ
ഇടത്തരം സംരംഭകർക്കും വായ്‌പ അനുവദിക്കുന്നു.)
ഉത്പ്പാദന സേവന കച്ചവട മേഖലയുമായി ബന്ധപ്പെട്ട്

നൽകുന്ന കെ.ബി. വ്യാപാർ മിത്ര ലോൺ,
കെ.ബി.വ്യാപാർ മിത്ര പ്ലസ് ലോൺ, കാർഷിക
മേഖലയിൽ ഉത്പ്പാദനം വർദ്ധിപ്പിക്കുന്നതിനും ഗ്രാമീണ
മേഖലയിൽ ബിസിനസ്സ്/തൊഴിൽ
വർദ്ധിപ്പിക്കുന്നതിനുമായി യന്ത്രങ്ങൾ/ഉപകരണങ്ങൾ
വാങ്ങി ഉപയോഗിക്കുന്നതുമായി ബന്ധപ്പെട്ട കെ.ബി.
മെഷിനറി ലോൺ, തീരദേശ ജില്ലകളിൽ ചെമ്മീൻ
മത്സ്യകൃഷിയുടെ പ്രോത്സാഹനം നൽകുന്നതുമായി

ബന്ധപ്പെട്ട വായ്പാ പദ്ധതിയായ കെ.ബി. വർക്കിംഗ്
ക്യാപിറ്റൽ ലോൺ, മത്സ്യ വിതരണ മേഖലയിൽ

പ്രോത്സാഹനം നൽകുന്നതിനായുള്ള കെ.ബി Fish
Transport Vehicle Loan, കേരളത്തിലെ ഉൾനാടൻ
കായലോര പ്രദേശങ്ങൾ കേന്ദ്രീകരിച്ച് കൂട് മത്സ്യ കൃഷി
പ്രോത്സാഹിപ്പിക്കുന്നതിനുള്ള KB- Fish Culture in
Floating Cages, ടൂറിസ്റ്റുകളെ ആകർഷിക്കുന്നതിനും

ടൂറിസം പ്രൊമോഷനുമായി ബന്ധപ്പെട്ട KB-Home
Stay Loan എന്നിവ ആവിഷ്‌കരിച്ച് നടപ്പിലാക്കുന്നു.
കൂടാതെ കാർഷിക സംസ്ക്‌കരണ മേഖലയിൽ

മൂല്യവർദ്ധിത ഉല്പന്നങ്ങളുടെ നിർമ്മാണ

സംരംഭങ്ങൾക്കുള്ള വായ്‌പാ സഹായം നൽകുന്നതിന്
രൂപീകരിച്ച KB- Micro food Processing വായ്‌പാ
പദ്ധതിയും കേരളാ ബാങ്കിലൂടെ ആവിഷ്കരിച്ച്

നടപ്പിലാക്കി വരുന്നു.

സെക്ഷൻ ഓഫീസർ

